
В 2016 году для развития и улучшения качества жизни казахстанцев 
был создан частный Благотворительный фонд «Халык». За годы своей 
деятельности на реализацию благотворительных проектов в областях 
образования и науки, социальной защиты, культуры, здравоохранения и 
спорта, Фонд выделил более 45 миллиардов тенге.

 Особое внимание Благотворительный фонд «Халык» уделяет 
образовательным программам, считая это направление одним из ключевых 
в своей деятельности. Оказывая поддержку отечественному образованию, 
Фонд вносит свой посильный вклад в развитие качественного образования 
в Казахстане. Тем самым способствуя росту числа людей, способных 
менять жизнь в стране к лучшему – профессионалов в различных 
сферах, потенциальных лидеров и «великих умов». Одной из значимых 
инициатив фонда «Халык» в образовательной сфере стал проект Ozgeris 
powered by Halyk Fund – первый в стране бизнес-инкубатор для учащихся 
9-11 классов, который помогает развивать необходимые в современном
мире предпринимательские навыки. Так, на содействие малому бизнесу
школьников было выделено более 200 грантов. Для поддержки талантливых
и мотивированных детей Фонд неоднократно выделял гранты на обучение
в Международной школе «Мирас» и в Astana IT University, а также помог
казахстанским школьникам принять участие в престижном конкурсе «USTEM
Robotics» в США. Авторские работы в рамках проекта «Тәлімгер», которому
Фонд оказал поддержку, легли в основу учебной программы, учебников и
учебно-методических книг по предмету «Основы предпринимательства и
бизнеса», преподаваемого в 10-11 классах казахстанских школ и колледжей.

 Помимо помощи школьникам, учащимся колледжей и студентам Фонд 
считает важным внести свой вклад в повышение квалификации педагогов, 
совершенствование их знаний и навыков, поскольку именно они являются 
проводниками знаний будущих поколений казахстанцев. При поддержке 
Фонда «Халык» в южной столице был организован ежегодный городской 
конкурс педагогов «Almaty Digital Ustaz. 

 Важной инициативой стал реализуемый проект по обучению основам 
финансовой грамотности преподавателей из восьми областей Казахстана, 
что должно оказать существенное влияние на воспитание финансовой 

грамотности и предпринимательского мышления у нового поколения 
граждан страны. 

 Необходимую помощь Фонд «Халык» оказывает и тем, кто особенно 
остро в ней нуждается. В рамках социальной защиты населения активно 
проводится работа по поддержке детей, оставшихся без родителей, детей и 
взрослых из социально уязвимых слоев населения, людей с ограниченными 
возможностями, а также обеспечению нуждающихся социальным жильем, 
строительству социально важных объектов, таких как детские сады, детские 
площадки и физкультурно-оздоровительные комплексы. 

 В копилку добрых дел Фонда «Халык» можно добавить оказание помощи 
детскому спорту, куда относится поддержка в развитии детского футбола и 
карате в нашей стране. Жизненно важную помощь Благотворительный фонд 
«Халык» оказал нашим соотечественникам во время  недавней пандемии 
COVID-19. Тогда, в разгар тяжелой борьбы с коронавирусной инфекцией 
Фонд выделил свыше 11 миллиардов тенге на приобретение необходимого 
медицинского оборудования и дорогостоящих медицинских препаратов, 
автомобилей скорой медицинской помощи и средств защиты, адресную 
материальную помощь социально уязвимым слоям населения и денежные 
выплаты медицинским работникам.

В 2023 году наряду с другими проектами, нацеленными на повышение 
благосостояния казахстанских граждан Фонд решил уделить особое 
внимание науке, поскольку она является частью общественной культуры, а 
уровень ее развития определяет уровень развития государства. 

Поддержка Фондом выпуска журналов Национальной Академии наук 
Республики Казахстан, которые входят в международные фонды Scopus и 
Wos и в которых публикуются статьи отечественных ученых, докторантов 
и магистрантов, а также научных сотрудников высших учебных заведений 
и научно-исследовательских институтов нашей страны является не менее 
значимым вкладом Фонда в развитие казахстанского общества.

С уважением, Благотворительный Фонд «Халык»!

Abstract. The article explores the challenges surrounding the development of pro-
fessional competencies among future computer science educators, focusing on their ability 
to create and utilize electronic educational resources. Integrating electronic resources into 
teaching emerges as a potent method for fostering these competencies. However, current 
computer science teaching methodologies often lack adequate emphasis on preparing edu-
cators to utilize electronic resources effectively. Thus, there’s a pressing need to train future 
teachers in employing a blend of teaching methods, adeptly crafting electronic resources, 
and leveraging them in instruction. The primary aim of this research is to devise a meth-
odology for preparing electronic educational resources within mixed computer science 
education. Interactive techniques were employed in developing this methodology. The 
structure of the electronic educational resource was established on the Participate platform, 
encompassing content from computer science textbooks, video lectures, practical exercis-
es, interactive resources, online courses, projects, educational games, and puzzles. This 
resource was tailored for mixed computer science education, integrating theoretical ma-
terials for independent student work alongside interactive tasks during practical sessions. 
Moreover, provisions were made for students to access video materials and examples. 
The synthesis of practical work and assignments is presented in the form of an interactive 
interview between the teacher and student. In conclusion, the research underscores the 
positive impact and efficacy of delving deeply into educational material within the realm 
of computer science, facilitating the cultivation of professional competencies crucial for 
thriving in the contemporary information landscape. The findings of this study are poised 
to serve as a valuable practical asset for aspiring computer science educators.

Keywords: blended learning, electronic educational resource, information 
technology, specialist training, future teachers of computer science, professional 
competence, educational process

Аннотация. Мақалада болашақ информатика мұғалімдерінің кәсіби 
құзіреттілігін қалыптастыру, электрондық білім беру ресурстарын құруға 
дайындығы, оны оқу үдерісіне енгізу мен пайдаланудың зерттеу мәселелері 
қарастырылады. Болашақ мұғалімдердің кәсіби құзыреттілігін қалыптастырудың 
тиімді әдістерінің бірі ― оқу үдерісіне электрондық ресурстарды енгізу. 
Информатика пәнін оқыту әдістемесінде білім берудің электрондық ресурстарын 
даярлаудың мазмұны жеткіліксіз ұсынылған. Осыдан келіп болашақ мұғалімдерді 
дайындауда аралас оқыту әдістерін қолдануды, электрондық ресурстарды сауатты 
құруды, оны оқу үдерісіне тиімді пайдалануды үйрету қажеттілігі туындады. 
Зерттеудің негізгі мақсаты ― информатиканы аралас оқытуда электрондық 
білім беру ресурстарын даярлау әдістемесін жасау болып табылады. Әдістемені 
жасауға интерактивті әдістер қолданылды. Электрондық білім беру ресурсының 
құрылымы Participate платформасында жасалды. Информатика оқулықтарының 
негізінде бейне дәрістер мен практикалық тапсырмалар, интерактивті ресурстар, 
онлайн курстар мен жобалар, білім беру ойындары мен басқатырғыштар секілді 
әртүрлі материалдар қамтылды. Ұсынылған жұмыс информатиканы аралас оқыту 
үшін дайындалды. Бұл электрондық ресурста оқушы өзбетінше жұмыс істеуіне 
арналған теориялық материалдар мен практикалық жұмыстарға интерактивті 
тапсырмалар кірістірілді. Бейнематериалдармен, мысалдармен танысу мүмкіндігі де 
қарастырылды. Практикалық жұмыстар мен тапсырмалардың орындалу нәтижелерін 
қорытындылауда мұғалім мен оқушының әрекеттері интерактивті сұхбат түрінде 
жүзеге асады. Қорытындылай келе, зерттеу жұмысы информатика пәнінен оқу 
материалын терең игеруге, қазіргі ақпараттық ортаның сұранысына ие мамандардың 
кәсіби құзыреттіліктерін қалыптастыруға оң әсерін, тиімділігін растайды. Зерттеу 
нәтижелері болашақ информатика мұғалімдеріне пайдалы практикалық ресурс 
болады.

Түйін сөздер: аралас оқыту, электрондық білім беру ресурсы, ақпараттық 
технологиялар, маман даярлау, болашақ информатика мұғалімдері, кәсіби 
құзіреттілік, оқу үдерісі

Аннотация. В статье рассматриваются вопросы исследования 
формирования профессиональной компетенции будущих учителей информатики, 
их готовности к созданию электронных образовательных ресурсов для внедрения 
и использования в образовательном процессе. Одним из эффективных методов 
формирования профессиональной компетентности будущих учителей является 
внедрение электронных ресурсов в учебный процесс. В методике обучения курса 
информатики недостаточно представлено содержание подготовки электронных 
ресурсов в образований. Исходя из  этого возникла необходимость в  подготовке 
будущих учителей научить использовать смешанные методы обучения, грамотно 
создавать электронные ресурсы и эффективно использовать их в обучении. 
Основная цель исследования – создание методики подготовки электронных 
образовательных ресурсов в смешанном обучении информатике. Для создания 
методики использовались интерактивные методы. Структура электронного 
образовательного ресурса была создана на платформе Participate. На основе 
содержания учебника по информатике созданы видеолекций и практические 
занятия,  интерактивные ресурсы, онлайн-курсы и проекты, обучающие игры и 
головоломки. Предложенная работа была подготовлена для смешанного обучения 
информатике. В этом электронном ресурсе в практические работы включены 
теоретические материалы для самостоятельной работы студента и интерактивные 
задания. Также рассматривались возможности ознакомиться с видеоматериалами 
и примерами. При подведении итогов практических работ и заданий действия 
преподавателя и студента происходят в форме интерактивного интервью. В 
заключении исследовательская работа подтверждает положительный эффект и 
эффективность углубленного изучения учебного материала в области информатики, 
формирования профессиональных компетенций специалистов, востребованных в 
современной информационной среде. Результаты исследования станут полезным 
практическим ресурсом для будущих учителей информатики.

Ключевые слова: смешанное обучение, электронный образовательный 

ресурс, информационные технологии, подготовка специалиста, будущие учителя 

Кіріспе
Бүгінгі мұғалім сыни тұрғыдан ойлау қабілеті дамыған, жаңа оқыту 

технологияларын оқу үдерісінде қолдана алатын, шығармашыл, жаңа идеяларға 
толы, бастамашыл, көшбасшы, цифрлық технологияларға, оның ішінде электрондық 
білім беру ресурстарын құруға кешенді даярлауды талап ететін қоғамның талапта-
рына сай кәсіби құзыреттілігі қалыптасқан болуы тиіс.

Болашақ информатика мұғалімдерінің кәсіби құзыреттілігін 
қалыптастырудың тиімді әдістерінің бірі ― оқу үдерісіне электрондық ресурстарды 
енгізу болып табылады. Электрондық ресурстардың құрылымы мен модельдерін 
құру мұғалімдерге білім беру ортасында заманауи құралдармен танысуға және 
технологияларды қолдануға мүмкіндік береді. Бұл оларға ресурстарды оқу үдерісіне 
қалай біріктіруге болатынын және білім беру мақсаттарына қалай үлес қоса алатынын 
жақсырақ түсінуге көмектеседі.

Оқу үдерісіне электрондық ресурстарды енгізу мұғалімдерге: 
мультимедиялық мазмұнмен байытылған интерактивті және тартымды сабақтар 
жасауға мүмкіндік береді; электрондық ресурстарды информатиканы аралас 
оқытуда қолдану оқушылардың пәнді оқуға деген қызығушылығын арттырады, 
ынталандыруға көмектеседі; сонымен қатар олардың ақпаратпен жұмыс істеу, 
коммуникация және сыни тұрғыдан ойлау, кәсіби құзыреттіліктерін қалыптастыруға 
ықпал етеді.

Ақпараттық және инновациялық технологиялардың көмегімен еркін жұмыс 
жасайтын  мамандарды даярлау мәселесінде жоғары оқу орындарының атқаратын 
рөлі орасан. Кәсіби міндеттерді шешуде жаңа ақпараттық технологиялар мен 
электрондық білім беру ресурстарын шебер қолданатын кәсіби білікті мамандарды 
даярлау және оларға қойылатын талаптардың жоғарылауы зерттеу жүргізуге 
өзектілік болды. Бұл мәселенің өзектілігі және туындаған қайшылықтарды жеңудің 
жолдарын іздеу біздің зерттеуіміздің тақырыбын таңдауға әкелді. Бұл зерттеуде 
болашақ информатика мұғалімдерінің сабақ барысында электрондық білім беру 
ресурстарын жасақтауды, сонымен қатар, оны информатиканы аралас оқыту 
әдістері үшін пайдалану дайындығын қарастырады. Сонымен қатар, информатика 
мұғалімдерінің кәсіби құзыреттілігін қалыптастырудың ережелерін негіздеуге 
арналды.

Зерттеу барысында оқу үдерісіне электрондық білім беру ресурстарын 
енгізудің маңыздылығын түсіндіретін интерактивті әдістер қолданылды. Ол 
оқушылардың назарын белсенді түрде аударады, оқудың тиімділігін арттыратын 
интерактивті, мультимедиялық сабақтар жасауға мүмкіндік береді. Әдістерді талдап 
көрсетудің мағынасы мынада: 

- біріншіден, оқушыға беретін білімнің сапасын арттырады;
- екіншіден, оқушымен жұмыс жүргізудің дәлдігі артады;
- үшіншіден, компьютерлік оқыту технологиясын қолданып оқыту

мұғалімнің қызметі жеңілдетеді.
Әрине, информатиканы аралас оқытуда оқыту әдістерін таңдап қолдану, 
оны өтетін материалға байланысты сұрыптау қиынырақ. Дегенмен, 
оқушыларға берілетін білімнің көлемін сұрыптап алу оқыту әдістерінің 
жүзеге асырылуын жеңілдетеді. Оқыту әдістерін іске асыруда топтастыру 

мен жіктеу қажетті мәселелердің бірі болып табылады.
Материалдар мен әдістері
Бүгінде заманауи ақпараттық технологиялар көптеген елдерде білім беру 

жүйесінің ажырамас бөлігіне айналды. Білім берудегі ақпараттық-коммуникациялық 
технологиялар аясында бұл ғылыми қызығушылық идея көптеген зерттеушілердің 
еңбектерінде көрініс тапқан. Компьютердің маңызы ― оқыту үдерісіндегі 
технологияларды интеграциялау (Matukhin & Evseeva, 2014). 

Қазіргі университеттердегі оқыту мен оқу үдерісінде ақпараттық-
коммуникациялық технологиялар басымдыққа ие. Олар әртүрлі пәндерді оқыту 
үшін кеңінен қолданылады. Ақпараттық-коммуникациялық технологиялардың бір 
түрі қазіргі кезде оқыту үрдісіне енгізіліп жатқан аралас оқытуды электрондық 
русурстар арқылы оқыту болып саналады. Алайда, электронды оқытудың өзі білім 
беру үдерісіне қатысушылардың барлық қажеттіліктерін қанағаттандыра алмайды. 
Демек, дәстүрлі оқыту әдістері мен электронды оқытуды біріктіру ғана қалаған 
нәтижеге әкелуі мүмкін. Әртүрлі электрондық оқыту технологияларының ішінде 
аралас оқыту заманауи университеттерде оқу процесіне енгізілуі тиіс ең тиімді 
және перспективалы болып саналады. Көптеген зерттеушілер аралас оқытуды 
«Сыныптағы оқыту мен электронды оқытудың артықшылықтарын біріктіретін 
оқыту әдісі» деп анықтайды» (Matukhin et al., 2014).

Жаһандану, цифрландыру жағдайында болашақ мамандарды кәсіби 
даярлауға  жоғары талаптар қойылады, ал ол өз кезегінде студенттердің бойында 
көптеген дағдыларды дамытуды қажет етеді, соның ішінде кәсіби құзіреттіліктерін 
қалыптастыру аса маңызды қажеттілік. Болашақ информатика мұғалімдерін 
даярлау мәселесінде аралас оқыту технологиясын қолдану, электрондық білім беру 
ресурстарын пайдалану олардың кәсіби құзіреттіліктерін қалыптастыруға үлкен оң 
әсерін береді. 

Әртүрлі зерттеушілер аралас оқытудың әртүрлі аспектілерін зерттеді: 
инженерлік бағыттағы студенттерге академиялық мақсаттарда аралас оқытудың 
әдістемелік негіздері (Matukhin et al., 2014), электронды оқытудың студенттер мен 
мұғалімдердің оқу үлгеріміне әсері (Lumadi, 2013), ашық және қашықтан оқытудағы 
белсенділік теориясы практикасы, олардың виртуалды оқытуға ықпалы (Nyoni, 
2013), аралас оқыту web 2.0 әлемінде (Motteram & Sharma, 2009), жоғары оқу 
орындарында аралас оқытуға арналған L2 жазбаша нұсқау моделінің әсері туралы 
кейс зерттеу (So & Lee, 2013) және т.б. 

Аралас оқытудың әлеуеті іс жүзінде шексіз және дәстүрлі оқыту 
формаларынан жеке, мақсатты даму жолына дейін дамып келе жатқан үдерісті 
білдіреді (Kaye Thorne, 2003).

Бүгінгі таңда «аралас оқыту» ұғымын түсіндіруде ғалымдар тарапынан 
берілген көптеген анықтамалар бар. Мысалы, американдық Clayton Christensen 
институты ғалымдарының зерттеулері бойынша аралас оқыту, ол ― онлайн 
оқыту мен мұғалімнің қатысуымен оқытуды біріктіретін білім берудің әдісі, ол 
оқушының білім алу уақыты мен бағытын, оқу қарқыны мен орнын, өз бетінше 
бақылау элементтерін, сондай-ақ оқыту тәжірибесін мұғаліммен бірге онлайн 
арқылы интеграциялау деп қарастырылады (Clayton Christensen, 2018). Charles R. 
Graham өз зерттеуінде аралас оқытудың жүйесін компьютерлік оқыту мен бетпе-бет 
оқытудың бірігуі деп тұжырымдайды (Bonk & Graham, 2006). Бұл анықтамаларды 

салыстырсақ, онлайн және компьютерлік оқыту туралы айтылады. Расында,  екеуі 
де бір нәрсені меңзейді, компьютерлік оқытуды, яғни электрондық ресурстарды 
қолдануды қарастырады.

Электрондық білім беру ресурстарының теориясын зерттеу олардың мәнін, 
оқу үдерісіндегі орны мен функцияларын анықтауға мүмкіндік береді. Электрондық 
білім беру ресурстары туралы әдебиеттерді шолуда олардың құрылымын зерттеу 
үлкен қызығушылық тудырды (Zholaushieva et al., 2022). 

Электрондық білім беру ресурстары қандай компоненттерден тұратынын 
және зерттеушілер қандай элементтерді ұсынатынын білу біз үшін пайдалы. Қазіргі 
уақытта оқу үдерісінде электрондық білім беру ресурстарын құру және пайдалану 
мәселелері бойынша көптеген жұмыстар жарияланды (Kadirbayeva et al., 2022).

Көптеген жұмыстарға қарамастан, бүгінгі таңда зерттеушілер арасында осы 
тұжырымдаманың мағынасын анықтау туралы консенсус жоқ. Зерттеушілердің 
бір тобы (Osin et al., 2007) және т.б. электронды білім беру ресурсы – электронды 
құрылғыларды қолдану арқылы оқу материалдарын көбейту деп санайды. Мұнда 
авторлар оқу материалдарының түрлерін оқу бейнефильмдері мен дыбыс жазбалары, 
электрондық оқулықтар деп қарастырады (Toleuzhan, et al., 2023).

Ж.Карбозова, электронды білім беру ресурстары деп оқушылардың осы 
саладағы білімді, біліктілік пен дағдыларды шығармашылық және белсенді игеруін 
қамтамасыз ететін, белгілі бір пән саласының жүйелендірілген материалы бар оқу 
мақсатындағы бағдарламалық құралдар деп келтіреді (Karbozova, 2017).

Электрондық ресурстардың құрылымын зерттеуде Г.В. Ившина (Ivshina, 
2008), В.В. Гриншкун, Г.А. Краснова (Krasnova, 2001) және бірқатар зерттеуші 
ғалымдардың еңбектері талданды. Зерттеушілер электрондық білім беру 
құралдарының бірнеше компоненттерін анықтайды. Жұмыстарды талдаудан көріп 
отырғанымыздай, зерттеушілер ЭББР компоненттерінің әртүрлі санын ұсынады. 

Сонымен бірге, біздің ойымызша, З.М. Филатованың (Filatova, 2011) ұсынысы 
біздің зерттеуімізге анағұрлым қолайлы болды. Біздің ұсынған блоктар Г.В. Ившина 
(Ivshina, 2008), М.И. Беляев пен И.В. Морозованың еңбектерінде ұсынылған тиісті 
элементтермен толтырылуы керек деп санаймыз. Бұл материалдардың толықтығы 
мен сапасын қамтамасыз етеді (Kanybekova et al., 2020). Сонымен қатар, техноло-
гиялық компоненттер мен ақпараттық құралдар ЭББР барлық блоктарында пайда 
болуы керек (Shynybekov et al., 2017).

Зерттеу барысында ғылыми, әдістемелік әдебиеттерге шолу жасалып, 
электрондық білім беру ресурстарын әзірлеудің талаптары, электрондық білім 
беру ресурстарын құру теориясы мен технологиясы анықталды. Электрондық 
ресурстарды білім беруде пайдаланудың педагoгикалық және пcихологиялық, 
әдістемелік бағыттарына талдау жасалды. Мазмұнды талдауға дәстүрлі әдістер 
қолданылды.

Электрондық ресурстарды енгізу кезінде дамитын маңызды 
құзыреттіліктердің бірі – белгілі бір білім беру мәселелерін шешу үшін тиісті 
құралдар мен технологияларды таңдау мүмкіндігі болып табылады. Болашақ 
информатика мұғалімдері белгілі бір оқу материалы мен сабақ мақсаттары үшін 
қандай электрондық ресурстар мен құралдардың тиімді болатынын анықтай алуы 
керек. Сондай-ақ, болашақ информатика мұғалімдерінің оқу үдерісінде пайдалану 
үшін сапалы және қолайлы материалдарды бағалап, таңдай алатындай электрондық 

ресурстарды бағалау және талдау дағдыларын дамыту маңызды. Бұған ақпараттың 
дұрыстығын бағалау, оны білім беру стандарттары мен деректерге сәйкестігін 
тексеру мүмкіндігі кіреді (Sarsenbiyeva et al., 2021).

Оқу үдерісіне электрондық ресурстарды енгізу негізінде болашақ 
информатика мұғалімдерінің кәсіби құзыреттіліктерін тиімді қалыптастыру 
үшін тиісті жағдайлар жасау қажет. Болашақ информатика мұғалімдерінің кәсіби 
құзыреттілігін қалыптастыруда электрондық білім беру ресурстарын оқу үдерісіне 
енгізу үшін алдымызға мынадай міндеттерді қарастыруды жөн көрдік: 

- электрондық білім беру ресурстарын қолдану практикасының жай-күйін
зерттеу;

- болашақ информатика мұғалімдерінің кәсіби дайындығы мен
құзіреттіліктерін қалыптастыруға ықпал ететін электрондық білім беру
ресурстарының құрылымын дайындау;

- электрондық білім беру ресурстарының жиынтығын пайдаланып
құрастырылған тапсырмаларды Participate онлайн сервисінде әзірлеу;

- және оның тиімділігін көрсету.
Жоғарыда қарастырылғандай, электрондық білім беру ресурстар келесідей

сипатталады:
- электрондық құрылғылардың көмегі арқылы шығарылатын оқу

материалдары;
- оқу қызметін ұйымдастыру технологиясы мен оқу материалының мазмұны

бар электрондық басылымдары;
- пәндік саласы және оқу технологиясы бар бағдарламалық құралдар;
- оқу материалын зерделеуге кешенді көзқарасты көрсететін педагогикалық

құралдар.
Жоғарыда берілген анықтамаларға сүйене отырып, ғалымдардың

электрондық білім беру ресурстарының мәнін түсінудегі айырмашылығы ― 
олардың түрлеріне байланысты екендігін байқауға болады. ЭББР-ның мәні мен 
мүмкіндіктерін талдауда ЭББР оқу сабақтарын қолдауға арналған дыбыстық, 
бейнел және оқу материалдардан бастап, пәндердің мазмұнын ақпараттық және 
техникалық, бағдарламалық және ұйымдастырушылық қамтамасыз етуді, сондай-
ақ, қосымша зерттеуге арналған түрлі коллекциялар мен жобаларды, электронды ба-
сылымдар мен ЭОӘК-ке дейін зерттеу және басқа жұмыстарды толық қамтитынына 
талдау жүргізілді. Сондықтан ЭББР-ның мағынасын білім көзі және оқыту құралы 
ретінде түсіну керек. Бұл оқу үдерісінің құрылымындағы электрондық білім беру 
ресурсының орнын анықтайды.

Нәтижелер мен талқылау
Жаһандану жағдайында жоғары білім сапасын жетілдіру, кәсіби дағдыларды 

қалыптастыру – болашақ мұғалімдерді оқытуды оңтайлы ұйымдастыруды талап 
етеді. Сонымен қатар, мектепте жүргізілетін әдістемелік қызметтің маңызды 
шарты ― мұғалімдердің әр оқушыны шығармашылық ізденіс пен зерттеуге 
ынталандыратын педагогикалық шеберлік деңгейіне көтерілуіне ықпал ету. Осыған 
сәйкес, жоғары педагогикалық оқу орындарындағы инновациялық оқыту болашақ 
мұғалімдердің шығармашылық қабілеттерін дамыту мүмкіндіктерін анықтауға, 
өзін-өзі бақылауға, түзету мен жетілдіруге бағытталуы шарт. Электрондық оқыту 
ең алдымен оқушылардың өзіндік жұмысының жетілуіне әсер етеді. Балалар тек 
мұғалімге сенім артып қоймай, жекелей түрде, саналы білім алуға талпынып, 
ізденушілік, зерттеушілік дағдылары қалыптасады. Жан-жақты білім алуға тырысып, 

әлемде болып жатқан өзгерістерден сырт қалмай, ақпаратты өз қажеттілігіне қарай 
пайдалануды үйренеді. Оқушылардың қажеттіліктері мен қызығушылықтарын 
ескере отырып, контекст пен оқу мақсаттарына сәйкес келетін әдістерді таңдау 
маңызды болды.

 Электрондық ресурстарды информатиканың оқу үдерісіне енгізу үшін 
қолдануға болатын бірнеше әдістерді атауға болады. Олар: 

- интерактивті сабақтар құру;
- білім беру бейнелері мен анимацияларын пайдалану;
- онлайн ресурстар мен қолданбалармен жұмыс;
- веб-сайттар мен блогтар құру;
- әлеуметтік желілер мен форумдарды пайдалану;
- геймификацияны қолдану;
- онлайн ынтымақтастық және жобалық жұмыс;
- виртуалды және кеңейтілген шындықты енгізу;
- аналитиканы пайдалану және прогресті бақылау;
- интерактивті тесттер мен сауалнамалар.

Біздің зерттеуімізде аталған әдістерді қарастыра отырып, информатика
оқулықтары, электрондық оқулықтар және интерактивті ресурстар, онлайн курстар 
мен бейне дәрістер, практикалық тапсырмалар мен жобалар, білім беру ойындары 
мен басқатырғыштар секілді әртүрлі материалдарды қолданып, Participate 
платформасында информатика пәнінен электрондық білім беру ресурстарын 
құрастырып, құрылымын ұсынамыз (1-сурет). Ұсынылған құрылым информатиканы 
аралас оқытуда қолдану үшін дайындалды.

Сурет. 1 - Сервистің бастапқы терезесі (Pic. 1 - Start service window)

Participate платформасында жасаған білім беру коллекцияларын құпия 
сақтауға немесе оларды басқа пайдаланушылармен бөлісуге болады. Білім беру 
коллекцияларын құру мүмкіндігін мұғалім әріптестерімен алмасу үшін немесе 
оқушылар үшін білім беру ресурстарын құру алаңы ретінде пайдалана алады. 
Мұнда LearningApps.org, Core, Nearpod, Lumio, Edpuzzle, Udoba сияқты әр түрлі 
қосмашаларда интерактивті тапсырмалар құрастырылды. Сонымен қатар  Macromedia 
Flash ортасында дидактикалық тапсырмалар жасалды. Барлық құрылған сандық ре-
сурстар Participate платформасында пайдаланушыға қол жетімді етіп жинақталды 

(2-сурет). Мұнда ақпарат берудің интерактивті әдісі пайдаланылды. Оның алғашқы 
бетінде білім беру ресурсының тізімі келтірілді, дайындалған тапсырмаларға 
гиперсілтемелер орналастырылды. 

Интерактивті жаттығулар мен дидактикалық ойындарды оңай жасауға 
болады. Бұл электрондық білім беру ресурсында оқушы өз бетінше жұмыс істеуіне 
теориялық материалдармен қоса, әрбір практикалық жұмыстарға тиісті әртүрлі 
7–8-сынып оқушыларына арналған интерактивті тапсырмалар кірістірілді (3-сурет), 
бейнематериалдармен, мысалдармен танысу мүмкіндігі қарастырылды. Практикалық 
жұмыстың орындалуын, тапсырмаларды орындау нәтижелерін қорытындылау үшін 
мұғалім мен оқушының біріккен іс-әрекеттері интерактивті сұхбат түрінде жүзеге 
асырылады. Информатика пәнінің оқу материалдары мультимедиялық сипатта 
болып келеді, өйткені, жалаң мәтін ғана емес, оған қосымша иллюстрациялар, 
анимациялар, дыбыс және бейне ақпараттар да қамтылды (4-сурет).

Сурет. 2 – Электрондық білім беру ресурстарының тізімі (Pic. 2 - List of electronic educational 
resources)

Сурет. 3 - Сервиске кірістірілген интерактивті тапсымалар тізімі (Pic. 3 - Interactive task list built into 
the service )

Сурет. 4 - Macromedia flash ортасында жасалған тапсырма (Pic. 4 - A task created in the Macromedia 
flash environment)

Олар Macromedia flash ортасында жасалды. Liveworksheets онлайн сер-
висінде жасалған жұмыс парағы 5-суретте көрсетілді. Бұл жүйенің өзіне тән ар-
тықшылықтары өте көп. Ол ең алдымен информатика сабақтарына оңтайлы етіп жа-
салды. Бағдарламада көптеген функцияларды жүзеге асыруға болады. Ең бастысы 
барлығын онлайн түрде бақылауға болады. 

Сурет. 5 - Liveworksheets онлайн сервисі (Pic. 5 - Liveworksheets online service)

Сонымен қатар Nearpod онлайн платформасында да тапсырмалар дайындалды. 
Nearpod - бұл оқыту материалдарын жасауға, оларды оқушыларға көрсетуге және 
нақты уақыт режимінде олардың қызметінің нәтижесін бақылауға мүмкіндік беретін 
инновациялық интерактивті онлайн платформа. Мұнда оқушылар сабаққа әлемнің 
кез-келген жерінен қатыса алады (6-сурет). 

Сурет. 6 - Мәліметтерді енгізу терезесі (Pic. 6 - Data entry window )

Wizer.me интерактивті конструкторында дайындалған онлайн тапсымалар көрінісі 7-суретте 
келтірілді.

Сурет. 7 - Зертханалық сабақтардың тізімі (Pic. 7 - List of laboratory classes)

Lumio онлайн платформасында интерактивті жаттығулар, дидактикалық ой-
ындар, викториналар (командалық және жеке), виртуалды манипуляторлар, графика-
лық ұйымдастырушылар және бейне іс-шаралар жасауға болады. Lumio-да жасалған 
сабақтар көрінісі 8-суретте келтірілді.

Сурет. 8 - Тапсырмалар беті (Pic. 8 - Tasks page)

Сонымен оқу үдерісінде электрондық білім беру ресурстарын енгізудің 
маңыздылығын түсіндіретін бұл әдістер оқушылардың назарын белсенді түрде 
аударатын және оқудың тиімділігін арттыратын интерактивті, мультимедиялық 
сабақтар жасауға мүмкіндік береді. Осы әдістердің мәні зор, оқушыға берілетін 
білімнің сапасы мен жұмыстың дәлдігінің артуы, оқытуда компьютерлік 
технологияны пайдалану мұғалімнің жұмысын жеңілдеуі, т.с.с. Информатиканы 
аралас оқытуда оқыту әдістерін таңдап қолдану, оқушыларға берілетін білімнің 
көлемін сұрыптап алу, оқыту әдістерін іске асыруда оларды топтастыру, жіктеу 
қажетті мәселелердің бірі болып табылады. 

Біздің зерттеуіміздің тиімділігін анықтау және орындылығын бағалау 

мақсатында педагогикалық экспериментіміз Шымкент қаласы, Қ.Сыпатаев 
атындағы №7 IT мектеп-лицейінің 7-сынып оқушыларына Информатика 
пәнінен ұйымдастырылды. 
Біздің әдістемеміздің тиімділігін зерделеу бойынша жүргізілетін іс-

шаралардың бірізділігі мен сабақтастығын беру, болашақ информатика 
мұғалімдерінің оқу үдерісінде ЭББР құру бойынша дайындық деңгейін анықтау 
мақсатында біз эксперименттің сауалнама сұрақтарын әзірледік.

Эксперименттік зерттеуді ұйымдастыру үшін келесі ғылыми әдістер 
қолданылды:

- деректерді талдау;
- салыстыру;
- тестілеу;
- сауалнама жүргізу;
- мұғалімдердің электрондық білім беру ресурстарын әзірлеуге дайындығын

қалыптастыру;
- әзірленген әдістеменің оқушыларға тиімділігін анықтау.

Сауалнамаға барлығы 35 респондент қатысты. Сауалнама нәтижесі 9,
10-суреттерде келтірілді.

Сурет. 9 - Мұғалімдерге арналған сауалнама нәтижесі (Pic. 9 - The result of the survey for 
teachers)

Сурет. 10 - Оқушыларға арналған сауалнама нәтижесі (Pic. 10 - The result of the survey for 
students)

Суреттен көрініп тұрғандай «ЭББР білесіз ба?» деген сұраққа сауалнамаға 
қатысқан мұғалімдердің 100 %-ы біледі. Олар электронды презентациялар, элек-
тронды оқулықтар және интернет-сайттар деп жауап берді. Электрондық білім беру 
ресурстарының әлеуетін ашуда мұғалімдер негізінен өз ойларын ашық атап өтті:

- ЭББР оқушылардың танымдық белсенділігін арттыруға, өткен немесе

өткізіп алған материалдарды түсінбей қалу жағдайына байланысты олардың 
пассивтілігін жоюға мүмкіндік береді;

- оқушылардың ынтасына әсер етеді, оларға өз күштерін сынап көруге, қы-
зықты материал мен мүмкін тапсырманы қоюға мүмкіндік береді;

- оқуға деген оң көзқарасты қалыптастырады, материалды зерделеудің жеке
қарқынын таңдауға мүмкіндік береді;

- тапсырмаларды ұсыну мен таңдау, нәтижелерді өңдеу, студенттерді
кейіннен саралау автоматтандырылады.

- электрондық оқыту құралымен жұмыс жасаудың интерактивтілігі, білім
алушыларды оқу үдерісіне белсенді түрде тартады; 

- өзіндік жұмыс жасауға ынталандырады және жағдай жасайды.
Электронды білім беру ресурстарын құруда оқытушылардың тәжірибесі

жоқ, оларды пайдалану кезінде туындауы мүмкін бірқатар қиындықтарды атады:
- сабақтарда электрондық ресурстарды пайдалануға тәжірибесінің болмауы;
- ЭББР дайындайтын бағдарламалармен жұмыс жасау тәжірибесі болмауы;
- информатика сыныптарындағы компьютерлер қуатының жеткіліксіздігі,

т.б.
Осылайша, қазіргі уақытта мұғалімдердің көпшілігі оқу үдерісінде ЭББР-

тарын құруға және қолдануға дайындығы жеткілікті деңгейде емес, бұл олармен 
мақсатты жұмыс жасауды қажет етеді.

Қорытынды
Қорытындылай келсек, аралас оқыту білім берудің қарапайым моделін 

бұзып, жаңа мүмкіндіктерін ашады:
 арнайы оқыту мүмкіндігі – онлайн оқыту жеке деректерді, уақтылы

кері байланысты, икемді жолдарды ұсынады;
 құзыреттілікке негізделген оқыту мүмкіндігі – қарқынды бақылау

оқушылардың уақытқа емес, шеберлікке қарай алға жылжуын
білдіреді;

 кез келген уақытта, кез келген жерде оқу – технология мүмкіндіктер
әлемін ашады, оқушыларға сыныптан тысқары шығуға мүмкіндік
береді.

Ал, электрондық ресурстарды пайдалану арқылы аралас оқыту болашақ 
информатика мұғалімдеріне соңғы құралдар мен технологияларды игеруге, сондай-ақ 
бұрыннан бар ресурстарды бағалау және талдау дағдыларын дамытуға көмектеседі. 
Бұл оларға тиімді оқу материалдарын жасауға және білім беру мақсаттарына жету 
үшін электрондық ресурстарды қалай пайдалану керектігін түсінуге мүмкіндік 
береді. Алайда, электрондық ресурстарды оқу үдерісіне енгізу мұғалімдердің сыни 
ойлауын қажет етеді. Олар пайдалану үшін сапалы және сәйкес материалдарды 
таңдай алуы керек, сонымен қатар оларды оқушылардың қажеттіліктеріне сәйкес 
бейімдеуі керек. Бұл ретте оқушыларға электрондық ресурстарды пайдалануда 
қолдау көрсету және жәрдемдесу және оларға қол жеткізудің тең мүмкіндіктерін 
қамтамасыз ету қажеттілігін есте ұстаған жөн. Оқу үдерісіне электрондық 
ресурстарды енгізу болашақ информатика мұғалімдерінің кәсіби құзыреттілігін 
қалыптастыру мен дамытудың, сапалы білім беруді қамтамасыз етудің маңызды 
құралы болып табылады. Бұл тәсілдер оқушылардың қызығушылығын арттыруға, 
оқытуды жандандыруға, білім беру үдерісінің тиімділігіне ықпал етеді. Біздің 
зерттеуіміз бойынша, келесідей қорытынды тұжырым жасадық:

- болашақ информатика мұғалімдерін кәсіби даярлау құрылымына
электрондық білім беру ресурстарын әзірлеу бойынша қосымша
оқу курстарын енгізу қажет;

- болашақ информатика мұғалімдері электрондық білім беру
ресурстарын құру үшін тиісті бағдарламалық жасақтаманы игеруі
керек;

- әзірленген электрондық білім беру ресурстарының құрылымы мен
мазмұны талқылаудан өтуі тиіс деп есептейміз.

Сонымен қатар, аралас оқыту технологиясы мұғалімдерге де, оқушыларға 
да бірқатар маңызды артықшылықтар береді. Бұл оларды оқу үдерісінің белсенді 
қатысушыларына өз жұмысының нәтижелері үшін жауапты етеді. Электрондық 
ресурстарды әзірлеу бірінші кезеңде көп уақытты қажет ететініне қарамастан, 
мұғалімдерге уақытты оңтайландыруға және оқыту үдерісінің сапасын сақтауға 
мүмкіндік береді. Ұсынылған оқыту режимі уақыт ағымына ілесуге және білім 
беру жүйесінің жаңа талаптарына сәйкес келуге көмектеседі, мұнда ақпараттық 
технологиялар мен онлайн ресурстарды пайдалану маңызды рөл атқарады.

Информатиканы аралас оқытуда электрондық білім беру ресурстарын 
пайдалану мұғалім үшін де, оқушы үшін де өте тиімді, әрі нәтижелі болады және 
болашақ информатика мұғалімдерінің кәсіби құзіреттіліктерін қалыптастыруда оң 
әсер береді деп сенеміз.

